
______________________________

ᒪᓕᒐᐃᑦ ᐊᓯᖏᓐᓂ ᑲᓇᑕᒥ

ᐃᓚᖏᑦ ᓯᓚᕐᔪᐊᒥ ᓄᓇᓕᕐᔪᐊᖑᔪᑦ, ᐱᖃᓯᐅᑎᓪᓗᒋᑦ ᒥᐊᓕᒐᐃᑦ ᓄᓇᖓᑦ, 
ᐃᓱᒪᖅᓱᑎᑦᑎᖏᒻᒪᑕ ᐊᔪᖅᑎᑦᑎᒻᒪᑕᓘᓐᓃᑦ ᑎᑭᑎᑦᑎᓂᕐᒧᑦ ᐃᓚᖏᓐᓂᒃ 
ᐆᒪᔪᕕᓂᕐᓂᒃ ᐱᖃᓯᐅᑎᓪᓗᒋᑦ: ᓇᓄᕋᐃᑦ, ᓇᑦᑏᕋᔭᐃᑦ ᐊᒻᒪ ᕿᓚᓗᒐᕋᔭᐃᑦ. 
ᑕᒪᒃᑯᐊ ᐱᖃᓯᐅᔾᔨᒻᒥᔪᑦ ᑕᒪᒃᑯᓇᓐᖔᖅᑐᑦ ᓴᓇᔭᐅᓯᒪᔪᑦ ᓲᕐᓗ ᓴᓇᓯᒪᔪᑦ 
ᐅᕝᕙᓗ ᓯᐅᒻᒥᐅᑕᐃᑦ ᐊᒡᒐᒻᒦᑦ ᐅᔭᒦᑦ (ᑕᑯᒥᓇᖅᓴᐅᑏᑦ).

ᐃᓚᖏᑦ ᑲᓇᑕᒥ ᐊᕕᒃᑐᖅᓯᒪᔪᑦ ᐃᓱᒪᖅᓱᓇᓐᖏᑦᑐᓂ ᐱᑕᖃᕐᒥᒻᒪᑕ 
ᑎᑭᑎᑦᑎᓂᕐᒧᑦ ᐅᕝᕙᓗ ᐱᓯᒪᑦᑎᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ.

ᑖᓐᓇ ᐊᐅᓪᓚᐅᔾᔨᔪᖅ ᐃᒻᒥᓂᒃ ᖃᐅᔨᒪᓇᓱᑦᑎᐊᕆᐊᖃᕐᓂᐊᖅᑐᖅ ᑭᓱᑦ 
ᐊᔪᖅᑎᑕᐅᔪᑦ ᑐᕌᖓᑎᑕᐅᔪᓐᓇᕐᒪᖔᑕ ᐊᓯᖏᓐᓂ ᑲᓇᑕᒥ ᐊᕕᒃᑐᖅᓯᒪᔪᓂ 
ᐅᕝᕙᓗ ᑲᓇᑕᒥ.

______________________________

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᕗᖓ ᐅᖃᕈᓐᓇᖅᑐᑎᑦ:

ᐊᕙᑎᓕᕆᔨᒃᑯᑦ:

ᐅᖄᓚᐅᑎᖓ (867) 975-7700
ᓱᑲᑦᑐᒃᑯᑦ (867) 975-7742

ᐊᕙᑎᓕᕆᔨᒃᑯᑦ 
Avatiliqiyikkut
Department of Environment
Ministère de l’Environnement

ᐆᒪᔪᕕᓂᕐᓂᒃ 
ᐊᐅᓪᓚᖅᑎᑦᑎᓂᖅ 
ᓄᓇᕗᑦ ᓯᓚᑖᓄᑦ

ᖃᐅᔨᒪᔭᕆᐊᖃᖅᑕᑎᑦ.

______________________________

ᑭᓲᕙ ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎ?

ᐃᓚᖏᓐᓂ ᓄᓇᓕᕐᔪᐊᓂ, ᒪᓕᒐᕐᒥ ᓯᖁᒥᑦᑎᓪᓗᑎᒃ ᓂᐅᕐᕈᑎᖃᖅᐸᑦᑐᑦ 
ᐆᒪᔪᐃᑦ ᐊᒻᒪ ᑭᓱᑯᑦᑎᖏᑦ ᐃᓚᖏᓐᓄᑦ ᐆᒪᔪᕐᓄᑦ ᓄᖑᒍᑕᐅᓕᖅᓯᒪᒻᒪᑕ 
ᐊᒻᒪ ᐊᓯᖏᓐᓂᒃ ᐆᒪᔪᓂ ᐊᑦᑕᕐᓇᖅᑐᑎᒃ. ᑕᒪᓐᓇ ᐱᔾᔪᑎᒋᓪᓗᒍ, 
ᒐᕙᒪᐅᔪᑦ ᖃᓄᐃᑦᑐᑐᐃᓐᓇᐃᑦ ᑕᒪᒃᓱᒧᖓ ᖃᓄᖅᑑᐸᓪᓕᐊᒪᑕ ᑕᒪᓐᓇ 
ᐱᔭᐅᔭᕆᐊᖃᓐᖏᑦᑐᓂᒃ ᐆᒪᔪᖃᑦᑕᓂᕐᒧᑦ. ᑕᐃᒪᓕ ᖃᐅᔨᒪᔭᕆᐊᖃᖅᐳᑦ 
ᐊᐅᓪᓚᕈᔾᔨᓂᕐᒧᑦ ᐱᔪᓐᓇᐅᑎᐅᔪᖅ, ᑕᒪᒃᑯᐊ ᓄᓇᕗᒻᒥ ᑲᒪᔨᐅᔪᑦ ᐊᒻᒪ 
ᐊᓯᖏᓐᓂᒃ ᑲᓇᑕᒥ ᖃᐅᔨᒪᔭᐅᔾᔮᖏᒻᒪᑕ ᑕᐃᒃᑯᐊ ᒪᓕᒐᕐᒥ ᓯᖁᒥᑦᑎᓪᓗᑎᒃ 
ᐱᔭᐅᓐᓂᕐᒪᖔᑕ.

ᒪᓕᒐᕐᒥᒃ ᓯᖁᒥᑦᑎᓂᐅᒻᒪᑦ ᐊᐅᓪᓚᕈᔾᔨᓂᕐᒧᑦ ᐆᒪᔪᓂᑦ ᐅᕝᕙᓗ 
ᐆᒪᔪᑦ ᑭᓱᑯᑦᑎᖏᓐᓂᒃ, ᓴᓇᓯᒪᓐᖏᑦᑐᓂ ᓄᓇᕗᑦ ᓯᓚᑖᓄᑦ ᑭᓯᐊᓂ 
ᐱᔪᓐᓇᐅᑎᖃᕐᓗᓂ ᐱᔭᒃᓴᐅᒻᒪᑕ. ᐊᐅᓪᓚᕈᔾᔨᓂᐊᕐᓗᑎᒃ ᐃᒪᕐᒥᐅᑕᒥᒃ 
ᐆᒪᔪᕕᓂᕐᒥᒃ ᐃᒪᕐᒥᐅᑕᓄᑦ ᐆᒪᔪᕐᓄᑦ ᐊᐅᓪᓚᕈᔾᔨᓂᕐᒧᑦ ᓚᐃᓴᖃᕆᐊᖃᖅᑐᑦ. 
ᑕᒪᒃᑯᐊ ᐱᔪᓐᓇᐅᑎᑦ ᐱᔭᐅᔭᕆᐊᖃᖅᑐᑦ ᐊᐅᓪᓚᓚᐅᓐᖏᓐᓂᕐᓂ ᓄᓇᕗᒻᒥᑦ 
ᐊᒻᒪ ᑐᓂᔭᐅᔪᓐᓇᖏᑦᑐᑦ ᑕᐃᒃᑯᐊ ᐊᐅᓪᓚᕈᔾᔭᐅᓯᒪᓕᖅᑎᓪᓗᒋᑦ.

ᑕᐃᒃᑯᓄᖓᓕ ᓇᓗᓇᐃᖅᓯᒪᔪᓄᑦ ᐆᒪᔪᕐᓄᑦ ᐅᕝᕙᓗ ᐃᒪᕐᒥᐅᑕᒥᓂᕐᓄᑦ 
ᐆᒪᔪᕐᓄᑦ ᐱᔭᕆᐊᖃᕐᒥᔪᑎᒃ C.I.T.E.S ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎᒥᒃ 
ᑲᓇᑕᐅᑉ ᓯᓚᑖᓅᕐᓂᐊᕈᕕᑦ. ᑖᓐᓇ ᐱᔪᓐᓇᐅᑎᐅᔪᖅ ᐱᔭᐅᔭᕆᐊᖃᖅᑐᖅ 
ᑲᓇᑕᒥ ᐊᐅᓪᓚᓚᐅᓐᖏᓐᓂᕐᓂ.

______________________________

ᐊᐅᓪᓚᖅᑎᑕᐅᓂᖏᑦ ᐃᖃᓗᐃᑦ

ᐱᔪᓐᓇᐅᑎᖃᕆᐊᖃᓐᖏᑦᑐᖅ ᐃᖃᓗᒻᒥᒃ ᓄᓇᕗᑦ ᓯᓚᑖᓄᖅᓯᓂᐊᕐᓗᓂ 
ᑕᐃᒃᑯᐊ ᐃᖃᓗᐃᑦ ᐃᖃᓗᑦᑕᐅᔪᒥᓂᐅᑐᐊᖅᐸᑕ ᒪᓕᒐᕐᒥ ᒪᓕᓪᓗᑎᒃ. 
ᐱᑎᑕᐅᓐᓂᕈᕕᑦ ᓂᐅᕕᕐᓂᕈᕕᓪᓘᓐᓃᑦ ᐃᖃᓗᒻᒥ ᐊᑏ ᓇᓕᖅᑲᖓᓂ 
ᐱᓯᒪᓂᐊᖅᐳᑎᑦ. 

ᓇᓕᖅᑲᐅᔪᖅ ᐱᖃᓯᐅᔾᔨᓯᒪᔭᕆᐊᖃᖅᑐᖅ ᐃᒪᐃᑦᑐᓂᒃ:

 •ᐊᖑᓇᓱᑦ/ᐃᖃᓗᒐᓱᑦᑎᐅᑉ ᐊᑎᖓ
 •ᓚᐃᓴᖓᑕ ᓈᓴᐅᑎᖓ ᐃᓕᔭᕆᐊᖃᖅᐸᑦ
 •ᐅᓪᓗᖓ ᐊᐅᓪᓚᕐᕕᒋᒐᔭᖅᑕᖓ
 •ᐆᒪᔪᖅ ᖃᓄᐃᑦᑑᓂᖓ ᖃᓄᕐᓗ ᐊᖏᔫᓂᖓ



____________________________

ᐃᒪᕐᒥᐅᑕᓄᑦ ᐊᐅᓪᓚᖅᑎᑦᑎᓂᕐᒧᑦ ᓚᐃᓴᓐᓯ

ᑲᓇᑕᒥ ᐃᒪᕐᒥᐅᑕᓄᑦ ᐊᐅᓪᓚᖅᑎᑕᐅᓂᖏᓐᓄᑦ ᓚᐃᓴᐅᔪᖅ 
ᐱᔭᐅᔭᕆᐊᖃᖅᐳᖅ ᑭᓱᑐᐃᓐᓇᕐᓄᑦ ᑭᓱᑯᑦᑎᖏᓐᓄᑦ ᐃᒪᕐᒥᐅᑕᐅᔪᑦ 
ᐆᒪᔪᑦ ᑕᒫᓐᖓᑦ ᓄᓇᕗᒻᒦᖔᖅᑐᑦ. ᓴᓇᔭᐅᓯᒪᔪᑦ ᐊᒻᒪ ᓴᓇᐅᒐᐅᔪᑦ 
ᒥᖅᓱᒐᐅᔪᑦ ᑕᐃᒪᐃᑦᑕᕆᐊᖃᕐᒥᔪᑦ ᓱᓕ.

ᐃᒪᕐᒥᐅᑕᐅᔪᑦ ᐱᖃᓯᐅᔾᔨᔪᑦ: 
ᓇᑦᑏᑦ
ᐊᐃᕕᖅ
ᕿᓚᓗᒐᖅ

*ᓇᓄᐃᑦ ᐃᒪᕐᒥᐅᑕᐅᑎᑕᐅᓐᖏᑦᑐᑦ ᒪᓕᓪᓗᒍ ᐃᖃᓗᓕᕆᓂᕐᒧᑦ 
ᐱᖁᔭᕐᔪᐊᖅ.

ᑐᒑᕐᒥᒃ ᐱᒍᕕᑦ, ᐃᒪᕐᒥᐅᑕᕐᓄᑦ ᐆᒪᔪᓄᑦ ᓂᕕᖓᑖᒥ 
ᐱᖃᓯᐅᑎᓯᒪᔪᖃᕆᐊᖃᖅᑐᖅ. ᑕᕝᕙᓂᓗ ᓇᓗᓇᐃᖅᓯᒪᓗᓂ ᒪᓕᒐᕐᒥ 
ᓯᖁᒥᑦᑎᓚᐅᓐᖏᓂᕐᓂᕐ ᐱᒐᕕᐅᒃ ᑐᒑᖅ ᐊᒻᒪ ᑕᕝᕗᖓ ᑐᒑᒧᑦ 
ᓂᕕᖓᑕᖅ ᐊᑕᒃᓴᐃᓐᓇᕆᐊᖃᖅᑐᓂ. ᓂᕕᖓᑖᖅ ᐱᑕᖃᕆᐊᖃᖅᑐᖅ 
ᑐᒃᓯᕋᓕᕈᕕᑦ ᐃᒪᕐᒥᐅᑕᕐᓄᑦ ᐊᐅᓪᓚᖅᑎᑦᑎᓂᕐᒧᑦ ᓚᐃᓴᒥᒃ. 

ᑖᓐᓇ ᐱᔪᓐᓇᐅᑎᐅᔪᖅ ᐊᑐᖅᑐᖅ ᑭᓯᐊᓂ ᐊᐅᓪᓚᖅᑎᑦᑎᓂᐊᕐᓗᑎᒃ 
ᓄᓇᕗᒻᒥᑦ ᐊᓯᐊᓄᑦ ᑲᓇᑕᒧᑦ. ᐊᑭᖃᓐᖏᑦᑐᖅ ᐊᒻᒪ ᐱᔭᐅᔪᓐᓇᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᐅᕝᕙᓗ ᐆᒪᔪᕐᓂᐊᖅᑎᒥᒃ ᓄᓇᓕᓐᓂ 
ᐊᒥᓲᓂᖅᓴᐅᔪᓂ. ᖃᐅᔨᒪᑦᑎᐊᕐᓂᐊᖅᐳᑎᑦ ᑐᓂᓗᒋᑦ ᐃᒪᕐᒥᐅᑕᑦ 
ᐆᒪᔪᕕᓃᑦ ᑭᓱᑐᒃᑯᑦᑎᖏᓐᓂᒃ ᐊᐅᓪᓚᖅᑎᑦᑎᓂᕐᒧᑦ ᐱᓇᓱᐊᖅᑎᓪᓗᒋᑦ 
ᐃᒪᕐᒥᐅᑕᓄᑦ ᐊᐅᓪᓚᖅᑎᑦᑎᓂᕐᒧᑦ ᓚᐃᓴᒧᑦ.

ᑕᐃᒪᓕ ᐅᐸᒃᑕᐃᑦ ᑲᓇᑕᐅᑉ ᓯᓚᑖᓃᑉᐸᑦ, ᐊᑏ ᖃᐅᔨᒋᐊᕐᓂᐊᖅᐸᑦ 
C.I.T.E.S. ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎᒧᑦ ᑕᕝᕙᓂ ᑎᑎᕋᖅᓯᒪᔪᓂ.

____________________________

ᐆᒪᔪᕕᓂᕐᒧᑦ ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎ

ᐆᒪᔪᕕᓂᕐᒥ ᐊᐅᓪᓚᖅᑎᑦᓂᕐᒧᑦ ᐱᔪᓐᓇᐅᑎᖃᕆᐊᖃᕐᓂᐊᖅᑐᑎᒃ
ᐊᐅᓪᓚᑎᑦᑎᔪᒪᒍᕕᑦ:
 • ᐊᖑᔭᐅᓯᒪᔪᒥᒃ ᒪᓕᒐᑦ ᒪᓕᑦᑐᒍ
 • ᐊᖑᓇᓱᑦᑎᒥᒃ ᐱᓕᐅᓯᐊᓐᓂᒃ
 • ᓂᐅᕕᐊᕕᓂᕐᒥᒃ ᓂᕿᒥᒃ
 • ᕿᑐᕐᒪᓴᒃᓯᒪᓐᖏᑦᑐᑦ ᒥᖅᑯᓖᑦ ᐊᒻᒪ ᐊᒦᑦ
 • ᒥᑏᑦ ᓂᕐᓖᓘᓐᓃᑦ
 • ᓇᔾᔪᑦ, ᓴᐅᓃᑦ, ᑭᒍᑎᑦ, ᐅᕝᕙᓗ ᑭᓱᑯᑦᑎᑐᐃᓐᓇᖏᑦ ᐆᒪᔫᑉ

ᐊᐅᓪᓚᖅᑎᑦᑎᓂᕐᓂᕐᒧᑦ ᐱᔪᓐᓇᐅᑎᐅᒧᑦ ᐱᔭᐅᔪᓐᓇᖅᑐᑦ ᓄᓇᓕᓐᓂ 
ᐆᒪᔪᕐᓂᐊᖅᑎᒥᒃ ᓄᓇᓕᓐᓂ. ᐊᑭᖃᕆᐊᖃᓐᖏᑦᑐᖅ. 
ᖃᐅᔨᒪᑦᑎᐊᕐᓗᑎᒃ  ᓇᒃᓴᕋᓗᐊᕐᒪᖔᖅᐱᒋᑦ ᐆᒪᔪᕕᓂᐅᑉ 
ᑭᓱᑯᑦᑎᖏᑦ ᐊᐅᓪᓚᖅᑎᒍᒪᔭᑎᒃ ᐆᒪᔪᕐᓂᐊᑎᐅᑉ ᐊᓪᓚᕝᕕᖓᓄᑦ 
ᐱᔪᓐᓇᐅᑎᒥᒃ ᐱᓇᓱᓕᕈᕕᑦ. ᒪᓕᒃᑕᐅᔭᕆᐊᖃᖅᑐᑦ  ᑕᐃᒃᑯᓄᖓ
ᐱᔪᓐᓇᐅᑎᓄᑦ ᐃᒪᐃᑦᑐᓂᒃ ᐃᓗᓕᖃᕆᐊᖃᕐᒪᑕ: ᐆᒪᔪᖅ 
ᖃᓄᐃᑦᑑᓂᖓ ᐊᒻᒪ ᑭᓱᑯᑦᑎ ᐊᐅᓪᓚᖅᑎᑕᐅᒻᒪᖔᑕ, ᐊᒥᓲᓂᖏᑦ, 
ᐊᖑᓇᓱᑦᑎᐅᑉ ᐊᑎᖓ ᐊᒻᒪ ᓚᐃᓴᖓ, ᓇᑭᓪᓗ ᐆᒪᔪᖅ 
ᐱᔭᐅᓚᐅᕐᒪᖔᖅ. ᑕᐃᓐᓇ ᐱᔪᓐᓇᐅᑎᐅᔪᖅ ᐊᑑᑎᖃᓐᖏᑦᑐᖅ 
ᑭᓯᐊᓂ ᐊᑎᓕᐅᖅᓯᒪᒍᓂ ᑕᐃᒃᓱᒧᖓ ᐱᔪᓐᓇᐅᑎᑖᖅᑐᒧᑦ ᐊᒻᒪ
ᐊᓯᐊᓄᑦ ᑐᓂᔭᒃᓴᐅᖏᑦᑐᖅ

ᐃᓚᒋᓗᓂᔾᔪᒃ ᐆᒪᔪᕕᓂᕐᓂᒃ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑦᑎᓂᕐᒧᑦ 
ᐱᔪᓐᓇᐅᑎᒥᒃ, ᓇᓗᓇᐃᖅᑕᐅᓯᒪᔭᕆᐊᖃᕐᒥᔪᑦ ᐱᓚᐅᓐᖏᓐᓂᖏᓐᓂᒃ 
ᐆᒪᔪᕐᓂᒃ, ᐱᖃᓯᐅᑎᓗᒋᑦ, ᑭᓱᑯᑦᑎᖏᑦ ᐆᒪᔪᐃᑦ, ᑕᒫᓐᖓᑦ ᓄᓇᕗᒻᒥ.  
ᑕᒪᒃᑯᐊ ᐆᒪᔪᑦ ᓇᓗᓇᐃᒃᑯᑕᖃᕆᐊᖃᖅᑐᑦ, ᑭᓯᐊᓂᓕ ᑐᖁᑕᐅᓐᓂᖅᐸᑕ 
ᓚᐃᓴᒥ ᐱᔪᓐᓇᐅᑎᖃᕐᓗᓂ, ᐃᒪᐃᑑᔪᑦ: ᑎᒻᒥᐊᑦ ᐆᒪᔪᕐᓂᐊᖅᐸᑦᑐᑦ, 
ᐊᒃᖤᐃᑦ, ᓇᓄᐃᑦ, ᐊᒻᒪ ᐅᒥᖕᒪᑦ.

ᐆᒪᔪᕕᓃᑦ ᐊᑐᖅᑕᐅᓯᒪᔪᑦ ᓴᓇᔭᐅᓯᒪᔪᑦ ᐊᐅᓪᓚᖅᑎᑦᑎᓂᕐᒧᑦ 
ᐱᔪᓐᓇᐅᑎᒥᒃ ᐱᖃᕆᐊᖃᖃᓐᖏᑦᑐᑦ. ᓴᓇᒋᐊᖅᓯᒪᔪᖅ  ᑐᑭᖃᖅᑐᖅ 
ᐆᒪᔪᕕᓂ ᐃᒪᐃᓕᐅᖅᓯᒪᔪᖅ: ᕿᑐᒻᒪᓴᖅᑕᐅᓯᒪᔪᖅ, ᐃᓪᓗᓪᓕᓱᖅᓯᒪᔪᖅ 
ᐆᒪᔪᕕᓂᖅ, ᐊᓐᓄᕌᓕᐊᕆᓯᒪᔪᖅ, ᐅᕝᕙᓘᓐᓃᑦ ᑭᓱᑐᐃᓐᓇᖅ 
ᓂᐅᕕᐊᒃᓴᕆᔭᐅᓗᓂ. ᑲᒦᑦ, ᐃᓪᓗᓕᓱᖅᓯᒪᔪᑦ ᕿᑐᒻᒪᓴᖅᓯᒪᔪᑦ ᐊᒥᑦ, ᐊᒻᒪ 
ᑐᒃᑐᓄᑦ ᓇᔾᔪᓂ ᓴᓇᓐᖑᐊᖅᑎᓯᒪᔪᑦ ᑕᒪᔾᔭ ᑕᒪᒃᑯᐊ ᐊᐅᓪᓚᖅᑎᑦᑎᓂᕐᒧᑦ 
ᐱᔪᓐᓇᐅᑎᖃᒃᓴᐃᓐᓇᕆᐊᖃᓐᖏᑦᑐᑦ ᐊᐅᓪᓚᖅᑎᑕᐅᓂᐊᖅᐸᑕ 
ᓄᓇᕗᑦ ᓯᓚᑖᓄᑦ. ᑭᓯᐊᓂᓕ, ᓴᓇᔭᐅᓯᒪᔪᑦ ᐃᒪᕐᒥᐅᑕᓃᖔᖅᓯᒪᔪᑦ 
ᐃᒪᕐᒥᐅᑕᓄᑦ ᐆᒪᔪᕕᓃᑦ ᐊᐅᓪᓚᖅᑎᑕᐅᓂᖏᓐᓄᑦ ᓚᐃᓴᒥᒃ ᓄᓇᕗᒻᒥᑦ 
ᐊᐅᓪᓚᖅᑎᑕᐅᓚᐅᓐᖏᓐᓂᖏᓐᓂ, ᐊᒻᒪ ᓴᓇᔭᐅᓯᒪᔪᑦ ᑕᒪᒃᑯᓇᓐᖓᑦ 
ᐊᑦᑕᕐᓇᖅᑐᒋᔭᐅᔪᓂ ᑲᑉᐱᐊᓇᖅᑐᒦᑐᐃᓐᓇᕆᐊᖃᓕᖅᑐᓂᒃ C.I.T.E.S.−
ᑯᓐᓂᑦ ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎᒥᒃ ᑕᒫᓐᖓᑦ ᑲᓇᑕᒥ 
ᐊᐅᓪᓚᖅᑎᑕᐅᓚᐅᓐᖏᓐᓂᖏᓐᓂ.

ᐊᓯᐊᒍᓪᓕ ᓚᐃᓴᖃᕆᐊᖃᕐᒥᔪᖅ ᐊᐅᓪᓚᖅᑎᑦᑎᓂᐊᕐᓗᓂ 
ᑭᓱᑐᐃᓐᓇᕐᒥᒃ ᐆᒪᔪᒥ ᑐᖁᖓᓐᖏᑦᑐᒥᒃ.

____________________________
ᐊᖏᖃᑎᒌᒍᑕᐅᓯᒪᔪᖅ ᓯᓚᕐᔪᐊᒥ 

ᓂᐅᕕᖃᑦᑕᐅᑎᖃᑦᑕᕐᓂᕐᒧᑦ 
ᐊᑦᑕᕐᓇᑑᒥᑐᐃᓐᓇᕆᐊᖃᓕᖅᑐᓂᒃ ᐆᒪᔪᕕᓂᕐᓂᒃ 

ᐊᒻᒪ ᐱᕈᖅᑐᓂ ᓄᓇᕋᕐᓂ (C.I.T.E.S.) 
ᐊᐅᓚᖅᑎᑦᑎᓂᕐᒧᑦ ᐱᔪᓐᓇᐅᑎ 

ᐊᖏᖃᑎᒌᒍᑕᐅᓯᒪᔪᖅ ᓯᓚᕐᔪᐊᒥ ᓂᐅᕕᖃᑦᑕᐅᑎᖃᑦᑕᓂᕐᒧᑦ 
ᐊᑦᑕᕐᓇᖅᑐᒦᑐᐃᓐᓇᕆᐊᖃᓕᖅᑦᑐᓂᒃ ᐆᒪᔪᓂᑦ ᐊᒻᒪ ᐱᕈᖅᑐᓂᒃ 
ᓄᓇᕋᕐᓂᒃ (C.I.T.E.S.) ᓴᖅᑭᑕᐅᓚᐅᖅᑐᖅ ᐊᐅᓚᑦᑎᔾᔪᑕᐅᓂᐊᕐᓗᓂ 
ᑎᑭᑉᐸᑦᑐᓂ ᐊᒻᒪ ᐊᐅᓪᓚᖅᑎᑕᐅᕙᑦᑐᓂᒃ ᑕᒪᒃᑯᓇᓐᖓᑦ 
ᓄᓇᓕᕐᔪᐊᖑᔪᓂ ᓯᓚᕐᔪᐊᒥ ᐊᑎᓕᐅᖃᑕᐅᓯᐅᒪᔪᓂᒃ 
ᐆᒪᔪᕐᓄᑦ ᐃᓱᒪᒋᔭᐅᓕᖅᑐᓄᑦ ᐊᑦᑕᓇᖅᑐᒦᓕᕆᐊᖏᑕ ᐅᕝᕙᓗ 
ᓯᕘᕋᓇᖅᑐᒦᓕᕆᐊᖏᑕ. 

C.I.T.E.S. ᐱᔪᓐᓇᐅᑎᐅᔪᖅ ᐱᑕᖃᕆᐊᖃᖅᑐᖅ ᖃᓄᐃᑦᑐᑐᐃᓐᓇᓕᒫᓄᑦ 
ᐅᒪᔪᕐᓄᑦ − ᐱᖃᓯᐅᑎᓪᓗᒋᑦ ᓴᓇᔭᐅᓯᒪᔪᑦ ᑕᐃᒪᐃᑦᑐᓂ ᐆᒪᔪᕕᓂᕐᓂᒃ, 
ᑲᓇᑕᐅᑉ ᓯᓚᑖᓄᖅᑕᐅᓂᐊᖅᑐᑦ. C.I.T.E.S..ᐱᔪᓐᓇᐅᑎᐅᔪᖅ 
ᐱᔭᐅᔭᕆᐊᖃᖅᑐᖅ ᐊᐅᓪᓚᖅᑎᑦᑎᓂᐊᕐᓗᓂ ᓲᕐᓗ ᐃᒪᐃᑦᑐᓂᒃ: 
ᐃᓪᓗᓕᑐᖅᑕᐅᓯᒪᔪᑦ ᓇᓄᕋᖅ, ᐊᓪᓚᓐᖑᐊᑉ ᑑᒑᖓ ᓴᓇᓯᒪᓐᖏᑦᑐᖅ 
ᓴᓇᓯᒪᔪᕐᓘᓐᓃᑦ ᐅᕝᕙᓗ ᐊᐃᕕᐅᑉ ᑐᒑᖏᑦ, ᓴᐅᓂᖅ ᓴᓇᓐᖑᐊᖅᓯᒪᔪᖅ, 
ᐅᕝᕙᓗ ᖁᓕᑦᑕᐅᔭᖅ ᓄᐃᓚᖃᖅᑐᖅ ᐊᒪᕈᕋᔭᒥᑦ ᓇᓴᖓᓂ.

C.I.T.E.S. ᐊᐅᓚᑦᑎᔪᑦ ᐊᐅᓚᖅᑎᑕᐅᖃᑦᑕᕐᓂᖏᑦ ᐆᒪᔪᕕᓂᐅᔪᑦ 
ᑲᓇᑕᒥ ᓄᓇᕗᒻᒥᑐᐃᓐᓇᐅᖏᑦᑐᖅ, ᐊᒻᒪ ᐃᓚᓕᐅᑎᓪᓗᒍ C.I.T.E.S. 
ᐱᔪᓐᓇᐅᑎᐅᔪᖅ, ᐱᔭᕆᐊᖃᑐᐃᓐᓇᕆᐊᖃᖅᑐᑎᒃ ᐆᒪᔪᕕᓂᕐᒧᑦ 
ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎᒥᒃ, ᐅᕝᕙᓗ ᐃᒪᕐᒥᐅᑕᕐᓄᑦ 
ᐊᐅᓪᓚᖅᑎᑕᐅᓂᖏᓐᓄᑦ ᓚᐃᓴᓐᓯᒥᒃ.

ᐊᑭᓕᕆᐊᖃᓐᖏᑦᑐᖅ C.I.T.E.S. ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎᑦ. 
C.I.T.E.S. ᐊᐅᓪᓚᖅᑎᑦᑎᓂᕐᒧᑦ ᐱᔪᓐᓇᐅᑎᓄᑦ ᑎᒻᒥᐊᓄᑦ ᐊᒻᒪ 
ᓄᓇᒥᐅᑕᐅᔪᓄᑦ ᐆᒪᔪᕐᓄᑦ ᐱᔭᐅᔪᓐᓇᖅᑐᑦ ᐆᒪᔪᕐᓂᐊᑎᒃᑯᑦ 
ᐊᓪᓚᕝᕕᖓᓐᓂᑦ ᐃᖃᓗᓐᓂᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓂᓯᕙᒃᑐᑦ 
C.I.T.E.S. ᐱᔪᓐᓇᐅᑎᖏᑦ ᐃᒪᕐᒥᐅᑕᓄᑦ.


